
భారత విదేశీ వ్యవహారాల మంత్రిత్వ శాఖ, ఆస్ట్రేలియా విదేశీ 
వ్యవహారాలు మరియు వాణిజ్య శాఖ, జపాన్ విదేశీ వ్యవహారాల శాఖ, 
యునైటెడ్ స్టేట్స్ ఆఫ్ అమెరికా విదేశీ వ్యవహారాల మంత్రిత్వ 
శాఖలకు చెందిన సీనియర్ అధికారులు సెప్టంబర్ 25, 2020న వీడియో 
కాన్ఫరెన్స్ ద్వారా సారూప్య ప్రయోజనాలు కలిగిన ప్రాంతీయ మరియు 
ప్రపంచ అంశాలపై సంప్రదింపులు జరిపారు. 
 

2019 నంవబర్ లో జరిగిన ఇదే తరహా అధికారుల స్థాయి చర్చలు, అదేవిధంగా 
2019 సెప్టెంబర్ లో జరిగిన మంత్రుల భేటీకి కొనసాగింపుగా ఇది 
చోటుచేసుకుంది. ఈ సందర్బంగా అధికారులు ఇండో-పసిఫిక్ ప్రాంతంలో శాంతి, 
భద్రత, స్థిరత్వం అలాగే సంపద వృద్ధి లక్ష్యంగా కనెక్టివిటీ మరియు 
మౌలికసదుపాయాల అభివృద్ధి, ఉగ్రవాదానికి అడ్డుకట్ట సహా భద్రతపరమైన 
అంశాలు, సైబర్ మరియు మారిటైమ్ భద్రత విషయాల్లో ప్రస్తుత మరియు 
ప్రతిపాదిత ఆచరణాత్మక సహకారంపై తమ అభిప్రాయాలను పంచుకున్నారు. 
 

ప్రపంచాన్ని కోవిడ్-19 మహమ్మారి పట్టిపీడిస్తున్న ప్రస్తుత 
తరుణంలో, సరఫరా వ్యవస్థలు మళ్లీ పూర్వస్థితికి వచ్చేవిధంగా 
మెరుగుపరచడం మరియు మహమ్మారిని ఎలా ఎదుర్కోవాలన్న దానిపై 
అత్యుత్తమ విధానాలను ఒకరికొకరు పంచుకోవాల్సిన ఆవశ్యకతను ఈ 
సందర్భంగా అధికారులు నొక్కిచెప్పారు. 
 

భాగస్వామ్య విలువలు మరియు సిద్ధాంతాలు అలాగే అంతర్జాతీయ 
చట్టాన్ని గౌరవించడం ఆధారంగా స్వేచ్ఛాయుత, బహిరంగ, వృద్ధిదాయక 
మరియు సమ్మిళిత ఇండో-పసిఫిక్ ప్రాంతం దిశాగా తమ నిబద్ధతను అధికారులు 
పునరుద్ఘాటించారు. 



 

ఆసియాన్-కేంద్రీకృతం మరియు ఆసియాన్ నేతృత్వంలోని యంత్రాంగాలు 
ముఖ్యంగా ఇండో-పసిఫిక్ కోసం ప్రాంతీయ నిర్మాణంలో తూర్పు ఆసియా 
సదస్సుకు నేతృత్వం వహించిన నాయకులకు అధికారులు తమ బలమైన మద్దతును 
పునరుద్ఘాటించారు. అదేవిధంగా సారూప్య మరియు ఆశావహ దృక్కోణంతో 
కూడిన ఇండో-పసిఫిక్ సాకారం దిశగా ఆసియాన్ మరియు ఇతర అన్ని దేశాలతో 
కలిసి పనిచేసేందుకు వారు సంసిద్ధతను వ్యక్తం చేశారు. ఆసియాన్ కు 
వియత్నాం నేతృత్వాన్ని అధికారులు కొనియాడారు అలాగే ఈ ఏడాది 
నవంబర్ లో 15వ ఆసియా సదస్సు కోసం ఎదురుచూస్తున్నామని చెప్పారు. ఈ 
ఏడాదిలోనే జరగనున్న మంత్రుల సంప్రదింపుల కోసం అధికారులు 
వేచిచూస్తున్నారు. 
 

న్యూఢిల్లీ 

సెప్టెంబర్ 25, 2020 

 

 

 

 

 

 

 

 

 

 

 

 

 

 

 

 

 

 
DISCLAIMER: This is an approximate translation. The original is available in English on MEA’s website 

and may be referred to as the official press release. 

 


